
PEDAGOGIK FAOLIYAT YONDASHUVI ASOSIDA MODULLI O'QITISH
TEXNOLOGISINING USUL VA SHAKLLARI

ÌÅÒÎÄÛ È ÔÎÐÌÛ ÌÎÄÓËÜÍÎÉ ÒÅÕÍÎËÎÃÈÈ ÎÁÓ×ÅÍÈß ÍÀ
ÎÑÍÎÂÅ ÏÅÄÀÃÎÃÈ×ÅÑÊÎÃÎ ÏÎÄÕÎÄÀ

METHODS AND FORMS OF MODULE TEACHING TECHNOLOGY ON THE
BASIS OF PEDAGOGIGAL ACTIVITY APPROACH

Rasulova Zilola Durdimurotovna
Buxoro davlat universiteti tayanch doktoranti

Annotatsiya: Mazkur maqolada Texnologik ta'im yo'nalishi o'quv jarayonlari misolida
modulli ta'lim texologiyasining mazmun mohiyati yoritilgan. Ixtisoslik fanlari bo'yicha
faoliyat yondashuvi asosidagi modulli o'qitish texnologiyasining

blok sxemasi asosida modulli o'qitish shakli ko'rsatilgan.
Kalit so'zlar: modulli o'qitish texnologiyasi, bilim, maqsad, o'qitish, metod, shakl,

samaradorlik.

 Modulli o'qitish texnologiyasini oliy ta'lim tizimida Texnologik ta'lim yo'nalishi o'quv
jarayonlarida qo'llash maqsadga muvofiqdir [1-8]. Fan bo'yicha faoliyat yondashuvi asosidagi
modulli o'qitish texnologiyasida modul o'zida quyidagilarni mujassamlashtiradi:

- o'quv fanining fundamental tushunchalari - muayyan hodisa, yoki qonun yoki
bo'lim, yoki yirik bir mavzu, yoki o'zaro bog'liq tushunchalar guruhi;

- o'quv fanining bir yoki bir necha fundamental tushunchalarini o'rganishga
(o'zlashtirishga) qaratilgan.

Modul - bu o'quv materialining mantiqan tugallangan birligi bo'lib, o'quv fanining
bir yoki bir nechta fundamental tushunchalarini o'rganishga qaratilgandir.

Modulli o'qitishga o'tishda quyidagi maqsadlar ko'zlanadi:
- o'qitishning (fanlar orasida va fanning ichida) uzluksizligini ta'minlash;
- o'qitishni individuallashtirish;
- o'quv materialini mustaqil o'zlashtirish uchun yetarli sharoit yaratish;
- o'qitishni jadallashtirish;
- fanni samarali o'zlashtirishga erishish

Ixtisoslik fanlari bo'yicha faoliyat yondashuvi asosidagi modulli o'qitish texnologiyasining
blok sxemasi

O'qitishning istiqbolli tizimlaridan biri sifatida modulli ta'lim texnologiyalarida asosiy
o'quv maqsadlar jumlasiga quyidagilarni kiritish mumkin:

- o'qitishning (o'quv fanlar orasida va o'quv fanning ichida) uzluksizligini ta'minlash;
- o'qitishni individuallashtirish;
- o'quv materialini mustaqil o'zlashtirish uchun etarli sharoit yaratish;
- ta'lim oluvchining o'ziga mos sur'atda ishlashi;
- ularga o'z imkoniyatlarini aniqlash;
- ta'lim mazmunini o'zgaruvchan tarzda qurish;
- uning turli turlari va shakllarini integratsiyalash;
- o'quvchilarda mustaqil ravishda ta'lim olish ko'nikmalarini shakllantirish va     ularning

yuqori darajadagi natijalarga erishtirish.
O'z-o'zidan ko'rinadiki, yuqoridagi bayon qilingan maqsadlarning oxirgisi modulli

o'qitishning bosh, etakchi maqsadi hisoblanadi.

Texnologik ta'lim yo'nalishi fanlarini modulli o'qitish bo'yicha tayyorlash metodikasi.
Modulli darsni ishlab chiqishga kirishganda 2 akademik soatni egallashi kerakligini

unutmaslik kerak, sababi o'xshash darsda talabaning o'rganiladigan mavzu bo'yicha bilimlari
va malakalarining dastlabki darajasini aniqlash, yangi ma'lumotni berish, o'quv materialini
ishlab chiqish va chiqish nazoratini o'tkazish zarur. Mashg'ulot modulini tuzishga quyidagi
algoritm yordam berishi mumkin:

1. Mavzuda modulli dars o'rnini aniqlash.
2. Dars mavzusini ta'riflash.
3. Dars maqsadini, mazkur holatda bu maqsad - integratsiyalovchi, va oxirgi o'qitish

natijalarini aniqlash va ta'riflash.
4. Zaruriy daliliy materialni tanlash.
5. O'qitish va nazorat metodlari va shakllarini tanlash.
6. Talabalarning o'quv faoliyati usullarini aniqlash.
7. O'quv mazmunni alohida mantiqiy yakunlangan o'quv belgilarga ajratish va ularning

har biri xususiy didaktik maqsadini aniqlash.

Pedagogning modulli o'qitish darsidagi roli
Modulli o'qitish darsida o'qituvchning roli talabalar ishini boshqarish, qo'yilgan

vazifalarni hal etish yo'llarini to'g'rilash, maslahat berish, talabalarga yordam berish va
qo'llashdan iborat. Bunda o'qituvchi dars jarayonida har bir talaba bilan muloqot qilish
imkoniyatiga ega.

Modulli dars yakunida xulosalar qilinadi, talabalar mavzuning barcha o'quv belgilari
bo'yicha topshiriqlarga xulosalar chiqaradi.

Modulli darsni o'tkazishda talabalarni guruhlarga birlashtirish amalga oshiriladi, bu
yerda bir qancha quyi va o'rta darajada biladigan talabalar va hech bo'lmaganda birgina
kuchli talaba ishlashi kerak. Shunday qilib, ishlash jarayonida kuchli talaba quyi darajadagi
talabaga yordam beradi va bir vaqtda o'z bilimlarini takomillashtiradi.

